
				এই পাতাটির মুদ্রণ সংশোধন করা প্রয়োজন। 
दgदांएँी ა;ზ
যখন পারেন,--যা পারেন। আপনি, তাই দিয়ে আসবেন। আমি সেই টাকা নিয়েই আপনার হাতচিঠি শোধ করে
দেব ।”
তারক বলিলেন “না। কুণ্ডু মশাই, অতদিন লাগবে না। আমি পািনর দিনের মধ্যেই মায়াসুদ সমস্ত টাকা দিয়ে আসব। টাকা ত দাদা নেন নি, কুণ্ডু মশাই, আমিই নিয়েছিলাম। তা হ’লে আমি আসি ; আপনি নিশ্চিন্ত থাকবেন; আপনার টাকা আমি এই সময়ের মধ্যেই দিয়ে আসব।” এই বলিয়া, কাতরনয়নে একবার কাৰ্ত্তিকের দিকে চাহিয়া দৃঢ়পদবিক্ষেপে, প্রাঙ্গণ পার হইয়া তারক বাড়ীর মধ্যে চলিয়া গেল। কাছারীর সমস্ত লোক নিৰ্বাক হইয়া তারকের দিকে চাহিয়া রহিল, কাহারও মুখ দিয়া একটা কথা ও বাহির হইল না ।
নিতাই কুণ্ডুই প্ৰথমে এই গভীর নীরবতা ভঙ্গ করিল। সে বলিল “মাধব, আমার গরব ঠিক আছে ; আমি মানুষ চিনি। বড়বাবু, এমন ভাইয়ের সঙ্গে গোলমাল করতে বসেছেন-ভাই, না দেবতা ! কলিযুগে এমন ত দেখি নাইশুনিও নাই। বড়বাবু, আমি বুড়ামানুষ, আপনার বাপের বয়সী লোক। আমি বলছি, মেজবাবুর চোক দিয়ে যদি এক ফোটা জল পড়ে, তা হ’লে আপনাদের মঙ্গল হবে না। টাকা যে কিসে খরচ হয়েছে, তার প্রত্যেক দফার কথা আমি মল্লিক। মহাশয়ের কাছে শুনেছি। মেজবাবু এমন ক’রে টাকা

